
Progetu finantziau cun su dinai de sa Regione Autonoma de Sardigna cunforma a sa L. 482/99 e a sa L.R. 22/2018.

CUN SI GHETAT CUSTU BANDU LABORATORIU BALLU
SARDU E GARA POETICA CAMPIDANESA

De sa riapertura de su coladu istiu sa Dom’e Farra s'est torrada a leare s'iscena e fintzas in custu mese de
festividade sighit a essere atzentro de is traditziones quartesi.

Cun su contributu de s’Amministratzione comunale, is istoricos assotzios tzitadinos cumponentes de sa
rete Tzitade de Quartu sighint su programa issoro, in su profundu cumbinchimentu de s'importu de

amparare e tutelare su patrimoniu populare cuartese.

Martis 20 a is 19 apuntamentu nou, a cura de s'Assotziu Tzitade de Quartu 1928. Protagonista de
deghennios in tzitade e connota fintzas a foras de is lacanas territoriales ca promotora de Sciampita,
eventu chi at oramai assumidu giuta regionale, su grupu proponet una serada dedicada a su ballu sardu.
Un’atera initziativa pro connoschere is passos base de sa traditzione nostra, ddus proare, ddus imparare,
sighende is impositos e is cussigios de cussos chi non petzi ddus faghent a mere in manera perfeta, ma
ddus esportant fintzas a foras de is lacanas isolanas e natzionales, faghende connoschere un'ispacadu de

sa Sardigna.

Matessi location ma diferente serada giovia 22, cun cumintzu previstu a is oras 20. Su programa previdet
una gara poética campidanesa cun acumpagnamentu a chiterra. At a essere s'ocasione pro bidere is
giovanos de su laboratoriu poéticu cuartese si chimentare cun is prus espertos e notes ‘cantadoris’ de su
panorama artisticu sardu. Sa gara poetica est una forma de arte antiga chi disafiat sa lege de su tempus e
Quartu sighit a produere talentos, mantenende sa nomea de capitale de sa poesia de improvisatzione
campidanesa. Su disafiu at a bennere pretzédida dae una curtzia illustratzione de su cantigu improvisadu

a cura de Antonio Pani.

E non finit inoghe. Fintzas in sa chida intre Natale e Capodannu, difatis, b'at a aere modu de ‘abbratzare’
sa traditzione tzitadina, cun unos ateros apuntamentos, semper a intrada libera e de badas. Pro

informatziones est possibile mutire su numeru 3926224301.



